ԱՄՓՈՓԱԹԵՐԹ

<<Հայաստանի Հանրապետության և օտարերկրյա պետությունների ռազմաուսումնական հաստատություններ ընդունելության, ինչպես նաև Հայաստանի Հանրապետության և օտարերկրյա պետությունների ռազմական ու այլ ուսումնական հաստատությունների կուրսանտներին և սպա-ունկնդիրներին հեռացնելու, ազատելու, հետ կանչելու, ակադեմիական արձակուրդ տրամադրելու, վերականգնելու, ռազմաուսումնական հաստատությունից այլ ռազմաուսումնական հաստատություն ու քաղաքացիական ռազմաուսումնական հաստատությունից ռազմաուսումնական հաստատություն փոխադրելու, նույն կուրսում կրկնակի ուսուցման թողնելու կարգերը հաստատելու մասին>> ՀՀ կառավարության որոշման նախագծի կապակցությամբ պետական շահագրգիռ կազմակերպությունների կողմից արված առարկությունների և առաջարկությունների վերաբերյալ

	Հ/Հ
	ԱՌԱՐԿՈՒԹՅՈՒՆ ԵՎ ԱՌԱՋԱՐԿՈՒԹՅՈՒՆ
	ԵԶՐԱԿԱՑՈՒԹՅՈՒՆ

	ՀՀ ՖԻՆԱՆՍՆԵՐԻ ՆԱԽԱՐԱՐ

	1.
	Հանել Նախագծի հավելված 1-ի 21-րդ կետը, նկատի ունենալով, որ նշված կետով նախատեսվող՝ պետական պատվերով նախատեսված թվաքանակից մինչև 15% չափով թեկնածուների ավել ընդունելը կհանգեցնի պետական բյուջեով չնախատեսված ծախսերի կատարման անհրաժեշտության:
	Ընդունվում է, դրույթը հանվել է:

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐ

	2. 
	1) Նախագծով հաստատվող հավելված 1-ի 1-ին կետում <<սահմանում է>> բառերն անհրաժեշտ է փոխարինել <<կարգավորում է>> բառերով՝ նկատի ունենալով <<Իրավական ակտերի մասին>> ՀՀ օրենքի 14-րդ հոդվածի 3-րդ մասի պահանջները:

2) Նախագծով հաստատվող հավելված 1-ի 2-րդ կետն անհրաժեշտ է հանել, քանի որ հիշյալ կետով նշված հասկացությունները նախատեսելու անհրաժեշտությու​նը չկա և դրանք չեն հանդիսանում սույն կարգի կարգավորման առարկա:

3) Նախագծով հաստատվող հավելված 1-ի 23-րդ կետի վերաբերյալ հայտնում ենք, որ ՀՀ կառավարության 2011 թվականի հունվարի 13-ի N 111-Ն որոշման N 1 հավելվածի 120-րդ կետի համաձայն՝ ՀՀ և օտարերկրյա պետության ռազմական կամ այլ ուսումնական հաստատություն գործուղելու կարգը պետք է սահմանվի ոչ թե նախարարի հրամանով, այլ ՀՀ կառավարության որոշմամբ: Այդ առումով հիշյալ կետն անհրաժեշտ է խմբագրել:

4) Նախագծով հաստատվող հավելված 2-ի 50-րդ, 51-րդ և 52-րդ կետերի վերաբերյալ հայտնում ենք, որ հիշյալ կետերով նախատեսված դրույթները պետք է վերաբերեն ոչ թե նախարարության կառուցվածքային ստորաբա​ժանմանը, այլ նախարարությանը: Այդ առումով հիշյալ կետերն անհրաժեշտ է խմբագրել:

5) Նախագծով հաստատվող հավելված 2-ի 57-րդ կետն անհրաժեշտ է հանել, քանի որ հիշյալ կետի դրույթները սույն կարգի կարգավորման առարկա չեն հանդիսանում:

6) Միաժամանակ հայտնում ենք, որ Նախագիծն անհրաժեշտ է համաձայնեցնել ՀՀ կրթության և գիտության նախարարության հետ:  
	Ընդունվում է, Նախագծով հաս​տատվող հավելված 1-ի 1‑ին կետում կատարվել է համապատասխան փոփոխու​թյունը: Նույնն արվել է նաև Նախագծով հաստատվող հավելված 2-ի 1-ին կետում:

Չի ընդունվում՝ հիմք ընդու​նելով <<Իրավական ակ​տերի մասին>> ՀՀ օրենքի 42‑րդ հոդվածի դրույթների պահանջ​ները: Նախագծում կիրառված <<բարձրագույն ռազմա​վարա​կան կրթության ՌՈՒՀ>>, <<բարձրագույն ռազմական կրթության ՌՈՒՀ>> և <<բար​ձրագույն ռազմամաս​նա​գիտա​կան կրթության ՌՈՒՀ>> հասկացությունների պարզա​բանումն անհրաժեշտ է դրանց միանշանակ ընկալման հա​մար:

Ընդունվում է մասամբ: 23-րդ կետը հանվել է: ՀՀ կա​ռավարության հիշա​տակված որոշման N 1 հավելվածի 120‑րդ կետերով ոչ թե սահմանվում է ՌՈՒՀ-եր գործուղելու կարգը ՀՀ կառա​վա​րության որոշմամբ հաստատելու ան​հրաժեշտությունը, այլ նախատեսվում է համապատասխան ըն​դունելության և գործուղման կարգերը ՀՀ կառավա​րու​թյուն ներկայացնելու պա​հանջ: Նկատի ունենալով, որ <<Զինա​պա​ր​տության մա​ս​ին>> ՀՀ օրենքի 10-րդ հոդ​վածի 1-ին կետի հա​մա​ձայն ՀՀ կառա​վարու​թյան վրա դրված է միայն ընդունե​լության կարգը հաստա​տելու պահանջը՝ ներ​կա​յացված Նախա​գծում տեղ են գտել միայն այն դրույթ​ները, որոնք կարգա​վորում են ՀՀ և օտարերկրյա ՌՈՒՀ-երի ընդունե​լու​թյան հետ կապված հարա​բերու​թյուն​ները: 

Ընդունվում է, կետերը խմբագրվել են:

Ընդունվում է, կետը հանվել է: 

ՀՀ պաշտպանության նախա​րարի 29.10.2011թ. N ՊՆ/510-1342 գրությամբ Նախագիծն ուղարկվել է նաև ՀՀ կրթու​թյան և գիտության նախա​րա​րություն:

	ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅՈՒՆ

	3.
	1) Նախագծի հավելված 1-ի 8-րդ կետում նշված <<բարձրագույն քաղաքացիական կրթություն>> արտահայտությունը կարող է վերաբերվել նաև բակալավրի որակավորմանը, սակայն  համա​ձայն ՀՀ կառավարության 2001 թվականի հուլիսի 20-ի N 662 որոշմամբ հաստատված <<Հայաստանի Հանրապետությունում ասպի​րանտուրայում և դոկտորանտուրայում ուսուցման կարգի>> 11-րդ կետի պահանջների  <<Ասպի​րանտուրա մրցութային կարգով ընդունվում են Հայաստանի Հանրապետության այն քաղա​քացիները, ովքեր ստացել են մագիստրոսի կամ դիպլոմավորված մասնագետի որակավորում>>: Համաձայն 14-րդ կետի` <<Ասպիրանտուրա ընդունվողները հանձնում են քննություններ մասնագիտական առարկայից, օտար լեզվից (անգլերեն, ֆրանսերեն կամ գերմաներեն) և ստուգարք (ինֆորմատիկա և (կամ) համակարգչից օգտվելու հիմունքներ): Այն դիմորդները, որոնց համար մասնագիտական առարկաներ են անգլերենը, ֆրանսերենը կամ գերմաներենը՝ քննություն են հանձնում մասնագիտականից տարբեր այլ օտար լեզու: Մասնագիտական առարկայի քննությունը պետք է նախորդի այլ առարկաների քննու​թյուն​ներին>>: Հիմք ընդունելով վերոգրյալը առա​ջարկում ենք նախագծի 8-րդ կետը խմբագրել` համապատասխանեցնելով ՀՀ կառավարության որոշմանը:
2) Նախագծի հավելված 2-ի վերաբերյալ գտնում ենք, որ ընդհանուր առմամբ կարգը հակասում է Բոլոնիայի գործընթացի սկզբունքներին, մաս​նա​վորապես ուսանողների շարժունության գործըն​թացն ապահովելու համար կարծում ենք, որ ՌՈՒՀ-ներում նույնպես անհրաժեշտ է ուսուցումն իրականացնել կրեդիտային համակարգով և ըստ դրա խմբագրել կարգը:

3) II մասի 10-րդ կետի հետ կապված հայտնում եմ, որ Ռազմաբժշկական ֆակուլտետը հանդիսանում է Երևանի Մ.Հերացու անվան պետական բժշկական համալսարանի ստորաբաժանում և Ռազմաբժշ​կա​կան ֆակուլտետի ուսանողները հեռացվում են ռեկտորի հրամանով:

4) III մասի 13-րդ կետում` վերականգնման ժամ​կետի սահմանափակումը (2 տարվա ընթացքում) և 21-րդ կետում (առաջին կուրսից հեռացված ուսանողների ուսանողական իրավունքները չվերականգնելը) հակասում է <<Բարձրագույն և հետբուհական մասնագիտական կրթության մա​սին>> ՀՀ օրենքի 17‑րդ հոդվածին:

5) III մասի 19-րդ կետում առաջարկում ենք բոլոր ՌՈՒՀ-ներում ուսանողական իրավունքների վե​րականգնման համար սահմանել միևնույն առար​կայական տարբերությունների /կրեդի​տ​ների/ քանակը:
6) Առաջարկում ենք հանել IV մասի 28-րդ կետը, քանի որ Երևանի Մ.Հերացու անվան պետական բժշկական համալսարանում ուսուցումն իրակա​նացվում է կրեդիտային համակարգով և ուսանողը կարող է ազատվել նախկինում ուսումնասիրած և համապատասխան կրեդիտներ հավաքած առանձին դասընթացների ուսումնական պարապմունքներից:

7) VI մասի 33-րդ և VIII մասի 53-րդ կետերից առաջարկում ենք հանել <<բացի հայագիտական առարկաներից>> բառերը, քանի որ այն ավելի նպատակահարմար է կիրառել միայն օտար​երկրյա ՌՈՒՀ-երից տեղափոխության դեպքում:

8) VII մասի 38-րդ և  VIII մասի 48-րդ կետերը առաջարկում ենք խմբագրել VI մասի 33-րդ կետին համապատասխան և կախված առար​կայական տարբերություններից որոշել թե որ կուրսից է ուսումը շարունակելու փոխադրվող ուսանողը:

9) VIII մասի 50-րդ կետի վերաբերյալ հայտնում եմ, որ համաձայն ՀՀ կառավարության 2011 թվա​կանի օգոստոսի 25-ի N 1240-Ն որոշմամբ հաս​տատված <<Բարձրագույն ուսումնական հաս​տատու​թյուն​նե​րում սովորողների ակադե​միական շարժունության>> կարգի պահանջների բուհից բուհ տեղափոխման ժա​մանակ նախկին բուհի ռեկտորի համաձայնությունը անհրաժեշտ չէ:

10) Առաջարկում ենք հանել կարգի VIII մասի 54-րդ կետը:

11) Առաջարկում ենք նաև օտարերկրյա պետու​թյունների ռազմական ուսումնական հաստա​տու​թյուններ ընդունելության նպատակով անցկաց​վող մրցույթի կամ ընտրության կարգը սահմանել առանձին գլխում` հաշվի առնելով, որ այդ հաստատություններ ընդունելության կարգերը կարող են սահմանվել միայն տվյալ օտարերկրյա ուսումնական հաստատությունները կամ դրանք սահմանելու իրավասություն ունեցող այլ մարմիններ:
	Ընդունվում է, կետը վերախմբագարվել է:
Ներկայումս ՀՀ պաշտպանության նա​խա​րարության կողմից իրականա​ց​վում են միջոցառումներ ՀՀ ՊՆ ՌՈՒՀ-երի կազմակերպաիրավական կարգա​վիա​ճա​​կը հստակեցնելու, ռազմա​կրթա​կան հա​յեցակարգը հաստատելու, ռազմական կրթության համակարգը զարգացնելու ուղղու​թյամբ: Միջոցառումների ավար​տից հե​տո, որպես հեռանկար, Բոլո​նիա​յի գործ​ընթացը կկիրառվի նաև ՌՈՒՀ‑երում:  
Կետը վերախմբագրվել է:

Ընդունվում է, Նախագծից հանվել են 13‑րդ կետի <<2 տարվա ընթացքում>> բառերը, իսկ 21-րդ կետը՝ ամբող​ջու​թյամբ:

Տես 2)-րդ ենթակետի հիմ​նա​վորումը:
28-րդ կետը վերաբերում է պետ​պատ​վերով տեղերի սահմաններում նույն կուր​սում թողնելուն, այլ ոչ թե դաս​ընթացներին մասնակցելուն: Գտ​նում ենք, որ կետը հանելու առաջար​կությունը հիմնավորված չէ: Կրկնակի ուսուցումը կարող է ապահովվել միայն պետպատվերի շրջանակում տրված տեղերի հաշվին:
Ընդունվում է, կետերից հանվել են <<(բացի հայագիտական առարկանե​րից)>> բառերը:

ՀՀ Նախագահի աշխատակազմի առա​ջարկության հիման վրա 38-րդ և 48-րդ կետերը վերախմբագրվել են:
Ընդունվում է, կետը խմբագրվել է:

Ընդունվում է, կետը հանվել է:
Ներկայացված նախագծի և Նախագծի համապատասխան հավելվածի վերնա​գիրը համապատասխանեցվել է <<Զի​նապարտության մասին>> ՀՀ օրենքի 10-րդ հոդվածի 1-ին և ՀՀ կա​ռա​վարության 2011թ. հունվարի 13-ի N 111-Ն որոշմամբ հաստատված ցանկի 120-րդ կետերի պահանջներին, իսկ նախագծի բովանդակությունը՝ վերնա​գրին՝ հիմք ընդունելով <<Իրավական ակտերի մա​սին>> ՀՀ օրենքի 40-րդ հոդվածի 1‑ին մասը: Միաժամանակ, պետք է նկատի ունենալ, որ օտար​եր​կրյա պե​տության ՌՈՒՀ ՀՀ ԶՈՒ զին​ծառայողը և/կամ քաղաքացին ընդու​նվում է երկ​կողմ մի​ջազգային պայմա​նագրի շրջա​նակում, որով ընդունե​լու​թյան գործըն​թա​ցը կազ​մակերպում և անցկացնում է հայաս​տան​յան կողմը, իսկ ընդունող կողմը՝ հրա​մա​նագրում է նրանց՝ որպես կուրսանտ գրանցվելը: 

	ՀՀ ՆԱԽԱԳԱՀԻ ԱՇԽԱՏԱԿԱԶՄ

	4.
	1) Նախագծի հավելված 1-ի 1-ին կետի 1-ին և 2-րդ ենթակետերում անհրաժեշտ է հստակեցնել <<բարձ​րագույն ռազմավարական կրթություն>> և <<բար​ձ​րագույն ռազմական կրթություն>> հասկացու​թյուն​ները՝ նշելով դրանց սկզբունքային տարբերություն​ները, հակառակ դեպքում դրանք բովանդակային առումով միմյանցից, ըստ էության, չեն տարբերվում:
2) 3-րդ կետն անհրաժեշտ է խմբագրել՝ նկատի ունենալով, որ բարձրագույն ռազմավարական կրթության ՌՈՒՀ կարող են ընդունվել սպաներ, ովքեր ունեն բարձրագույն կրթություն:
3) 6-րդ կետի 1-ին ենթակետում առաջարկում ենք <<բակալավր և մագիստրոս աստիճանի բառերը հանել>>:

4) 8-րդ կետն անհրաժեշտ է հստակեցնել՝ նկատի ունենալով, թե ինչպես է որոշվելու <<դասախոսական կամ գիտահետազոտական աշխատանքների>> հակումը:

5) Նախագծի հավելված 2-ն անհրաժեշտ է խմբագրել, դրանում նախատեսված դրույթները տա​րանջատել՝ նկատի ունենալով, որ ՀՀ կառա​վա​րու​թյան որոշմամբ չեն կարող սահմանվել օտարերկրյա պետությունների ուսումնական հաստատությունների կուրսանտներին և սպա-ունկնդիրներին ակադե​միա​կան արձակուրդ տրամադրելու, վերականգնելու, փո​խադրելու, նույն կուրսում կրկնակի ուսուցման թող​նելու դրույթներ:
6) 3-րդ կետի 4-րդ ենթակետն անհրաժեշտ է խմբա​գրել՝ նշելով կոնկրետ դեպքերը, մասնա​վո​րապես՝ դատարանի որոշմամբ քաղաքացին կարող է ազատազրկվել, չանաչվել անգործունակ, զրկվել որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից կամ զինվորական կոչումից և այլն:

7) 21-րդ կետն անհրաժեշտ է խմբագրել՝ նկատի ունենալով, որ Կարգի 11-րդ կետի 1-ին և 2-րդ կետերով նախատեսված դեպքերում ՌՈՒՀ-ից հետ կանչված կուրսանտներին և սպա-ունկնդիրներին կարելի է հնարավորություն տալ վերականգնելու ՀՀ ՌՈՒՀ-երում:

8) 38-րդ կետն առաջարկում ենք խմբագրել, համաձայն որի բոլոր դեպքերում օտարերկրյա պետության ՌՈՒՀ-ի սովորողները կփոխադրվեն ՀՀ ՌՈՒՀ՝ նույն կուրս:

9) 49-րդ կետն անհրաժեշտ է խմբագրել՝ նկատի ունենալով, որ ԲՈՒՀ-ի նախապատրաստական, առա​ջին և ավարտական կուրսերի ուսանողները Նախա​րարության ՌՈՒՀ կարող են փոխադրվել, եթե 1-ին կուրսի ուսանողը ԲՈՒՀ ընդունվելիս ընդու​նելության քննությունները հանձնել է տվյալ ՌՈՒՀ ընդու​նելության համար նախատեսված քննական առար​կաներից:
10) Առաջարկվում է վերանայել հղումները՝ ճիշտ նշե​լով հղում կատարված կետերը:
	Նախագծի հավելված 1-ի 1-ին կետի 1-ին և 2-րդ ենթակետերերը, որոնք սահ​մա​նում են <<բարձրագույն ռազմավարա​կան կրթության ՌՈՒՀ>> և <<բարձ​րա​գույն ռազմական կրթության ՌՈՒՀ>> հասկացությունները, հսկատեցվել են: Դրանցից առաջինում նախատեսվում է իրականացնել <<օպերատիվ-ռազմավա​րական>>, իսկ երկրորդում՝ <<օպերա​տիվ-մարտավարական>> օղակի պատ​րաստություն:
Կետը խմբագրվել է:

Ընդունվում է, բառերը հանվել են:

Կետում <<դասախոսական կամ գիտա​հե​տազոտական աշխատանքների հա​կում>> բառերը հանվել են:

Ընդունվում է մասամբ: ՀՀ Նախագահի աշխատակազմի և Գլխավոր ռազմական տեսչության մասնագետների հետ քննարկ​ման արդյունքում որոշվել է հար​ցը կարգավորել Նախագծի հավելված 2‑ի I բաժինը նոր կետով լրացնելով.

<<3. Սույն կարգի 2-9-րդ բաժինների դրույթ​ներն օտարերկրյա պետության ՌՈՒՀ‑երի մասով տարածվում է այն​քա​նով, որքանով բխում են երկկողմ միջազ​գային պայմանագրերից:>>:
ՀՀ Նախագահի աշխատակազմի և Գլխավոր ռազմական տեսչության մաս​նագետների հետ քննարկման արդյուն​քում որոշվել է կետը շարադրել հետևյալ խմբագրությամբ.

<<4) հիմք ընդունելով դատարանի որո​շումը,>>:

Ընդունվում է, կետը խմբագրվել է:

Ընդունվում է մասամբ: Կետը խմբագրվել է, ըստ որի նախատեսվում է առաջինից ավարտական կուրս սովորողներին հնա​րավորություն ընձեռել վերականգնվելու նույն կուրս, իսկ ավարատական կուր​սում սովորողները՝ ավարտական կուրս (նկատի ունենալով, որ օտարերկրյա ՌՈՒՀ-ի ավարտական կուրսը կարող է չհամընկնել ՀՀ ՌՈՒՀ-ի ավարտական կուրսերի հետ):

Համատեղ քննարկման արդյունքում որոշ​վել է հանել <<առաջին>> բառը:

Ընդունվում է:

	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԽՈՐՀՈՒՐԴ

	Առարկություններ և առաջարկություններ չկան

	ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆ

	Առարկություններ և առաջարկություններ չկան


